
Кіріспе. Тамақтану – адам ағзасының қызметі мен зат алмасуына үнемі тікелей әсер ететін гигиеналық факторлардың бірі болып табылады. Арнайы тамақтану тек қана зат алмасу процестерінің бұзылуын реттеу кезінде ғана емес, басқа да ауруларды емдеу кезінде және профилактикалық мақсатта емдік фактор ретінде қолданыла алады. 

Қазіргі таңда диеталық, профилактикалық өнімдер ассортиментін, соның ішінде сүтқышқылды өнімдердің түрлерін көбейту және олардың тағамдық құндылығын арттыру бағытында жұмыстар жүргізілуде [1-5]. 

Антагонистік белсенділігі жоғары сүтқышқылды бактериялары бар тағамдық өнімдерді тұтыну қоршаған ортаның түрлі жағымсыз әсерлері мен стрестік әсерлерінен қорғануға және түрлі ауруларға қарсы емдік профилактикалық бағытта маңызы жоғары. Соңғы жылдары антагонистік қасиет көрсететін сүт қышқылды микроорганизмдердің түрлерін пайлану қолданысқа ие болуда. Көптеген зерттеушілердің сүт қышқылды микроорганизмдерге деген қызығушылығы, оның адам денсаулығына тигізетін әсері мен азық сапасын жоғарлату үшін қолданумен байланысты [1]. Бұл қызығушылықтың ең басты аспектілерінің бірі болып сапалы азық-түлікке деген тұтынушылардың өсіп келе жатқан сұранысы және олардың денсаулыққа пайдасы мен қауіпсіздігі болып табылады. 

Көп мөлшерде тұтынуы денсаулыққа жағымды әсер ететін сүт қышқылды бактерияларға қатысты «пробиотик» түсінігі кеңінен қолданылуда. Пробиотиктерге негізінен Lactobacillus пен Bifidobacterium, сонымен қатар Streptococcus, Lactococcus, Enterococcus, Bacillus және Saccharomyces сияқты кейбір штамдар түрлері жатады.

Пробиотиктердің ішек жолдарының инфекциялық ауруларын алдын алу және емдеуде жағымды әсері белгілі. Сонымен қатар іш құрлысы функциясын реттеу, иммунитетті жоғарылату, тағамдық аллергияның азаюына, лактозаның сіңуіне, гипохолестериндік, антиканцерогендік және антимутагендік әсерлері дәлелденген. Пробиотиктер қышқылға төзімділік, ішек эпителиіне адгезиялануы сияқты маңызды қасиеттерге ие, сондықтан колонизациялық резистенттік пен патогендерге инвазия мен адгезияны қамтамассыз етеді [6].

Зерттеу мақсаты – Қазақстан нарығындағы сүт қышқылды өнімдерден бөлініп алған бактериялардың шартты патогенді микроорганизмдерге көрсететін антагонистік белсенділік дәрежесін анықтау. Зерттеу жұмыстары Алматы технологиялық университетінің Тағам қауіпсіздігін ғылыми зерттеу институтында жүргізілді.
Зерттеу материалдары мен әдістері. Сүт қышқылды микроорганизмдерді бөліп алу үшін екі түрлі сүт қышқылды өнім – «ФудМастер» компаниясының ванильді дәмі бар «БИО-С Имун+» қою йогурты мен «Danone» компаниясының құлпынай дәмі бар «Активиа» йогурты алынды. Сүт қышқылды бактерияларды агармен байытылған MRS ортасында егу арқылы, 37°С температура жағдайында өсірілді.

Сүт қышқылды бактериялардың антоганистік белсенділік қасиетін ойық әдісімен анықталды. Тест культуралар ретінде грам теріс бактерия штаммы Escherichia coli және грам оң бактерия штаммы Staphylococcus aureus және зең саңырауқұлағының екі штаммы Penicilium brevi, Aspergilius niger пайдаланылды.

Зерттеу нәтижелері мен оларды талдау. «БИО-С Имун+» қою йогурты мен «Активиа» йогуртынан бөлініп алынған сүтқышқылды бактерияларды түрлік ерекшеліктері бойынша, Берджи анықтамасына шолу жасау барысында сүтқышқылды бактериялардың Lactobacillus және Bifidobacterium туысына жататындығын анықталды. 

Сүтқышқылды бактериялардың тест штамдарына антоганистік белсенділігіне зерттеу жүргізілді. Зерттеу нәтижесі бойынша «БИО-С Имун+» қою йогуртының және «Активиа» йогуртының сүт қышқыл бактериялары белгілі бір деңгейде тест штамдарға қатысты антагонистік белсенділік танытты. 
Қорытынды. Нәтижесінде, Lactobaccillus Immunalis және Bifidobacterium animalis штамдары ішек таяқшасы тобына жататын бактерияларға түрлі антагонистік белсенділік көрсететіні анықталды, олардың тежеу аймағы 13,6 ден 24 мм дейін болды. Staphylococcus aureus штамынаLactobaccillus Immunalis сүт қышқыл бактериясы аз мөлшерде болса да антагонистік белсенділік көрсететіні, ал Bifidobacterium animalis сүт қышқыл бактериясының антагонистік белсенділік көрсетпейтіні анықталды. Penicilium brevi және Aspergilius niger тест-штамдарына екі сүт қышқылды бактерияларының штамдары да антоганистік белсенділік көрсеткен жоқ.

В данной работе исследованы антагонистические свойства микроорганизмов кисломолочной продукции, включая стойкость бактерий Lactobacillus и Bifidobacterium, выделенных из густого йогурта «БИО-СИмун+» и йогурта «Активиа» на действие 4-х видов тест-штаммов Escherichia coli, Staphylococcus aureus, Aspergilius niger, Penicilium brevi.

This work describes the antagonistic properties of microorganisms of fermented milk products, including immunity (resistance) of bacteria Lactobacillus and Bifidobacterium, separated from thick yoghurt "BIO-S Imun +" and yoghurt "Aktivia" against 4 kinds of test strains of Escherichia Coli, Staphylococcus aureus, Aspergilius niger, Penicilium brevi. 

